
mangqtu yaku kahiwan Zintun a sazum niwan tu palharutaw, in’iananak a prug mathuaw kahiwan
Taringquan magitan a kataunan.
manshirshir a wazagan ianan sa makanshuz a bukay, pishkanshuz ya shashanuan sa gali. numa waqith
mani makabukay, pishkanshuz mani. numa ya shashanuan, itiza tilhaz mu’apaw shmanrariwa shmantilhaz
wazagan kundadimrath.
wazagan mani ianan sa rizin, ianan sa rumfaz iutu mapa’arfarfaz, ianan sa rupiza, parat, dagray,
shmuntulan, shithithi numanuma. rumfaz isai rizin marfarfaz, mathuaw magitan rigazan. yaku ya tu suma
mangqtu initusiwan Taringquan.

kahiwan Lalu maharan numa manshirshir az’az tu thau a buhat. kahiwan Lalu in’ianan tu thau a
kataunan. Lalu a manshirshir az’az tu thau a buhat, Lalu a wazagan a manshirhsir az’az in’ianan tu thau a
thapa. tu kahiwan iananuan grus. yaku ya tu suma mangqtu Lalu tu thau a pin’ianan thapa.

thau kahiwan ya pashirag aminshinshii mutusiwan Lalu. mutantu Lalu mash’uzu. in’ianan thau tu
kahiwan itantu mash’uzu. numa ya minshinshii mutusi Lalu mutantuiza mash’uzu. numa ya shtantuiza
isisuaiza ya minshinshii.

Zintun a hudun masa izai prug numa sazum antu tataal tu kahiwan, katdaudauk katgarman. inai Zintun
mathuaw mashtay kafazaqgin mzai magitan a prug. manasha sa izai kilhnaqualh a thau, manasha s izai thau
munai Zintun kilhnaqualh. manasha man s izai Shpuut inai pashatalha. ya miazithu munsai Thau magitan

ya antu magitan? Thau a kazakazash masa ininthawan shduu ya amiagay miazithu?

